
O‘zbekiston Respublikasi
Davlat farmakopeyasi

          O‘zbekiston Respublikasi Prezidentining “2019 – 2021 yillarda 
        Respublikaning farmatsevtika tarmog‘ini yanada jadal 

rivojlantirish chora-tadbirlari to‘g‘risida” 2019-yil 10-apreldagi 
      PF–5707-son Farmoni ijrosini amalga oshira borib, “Farmatsevtika 

    mahsulotlari xavfsizligi markazi” davlat muassasasi tomonidan 
   O‘zbekiston Respublikasi Davlat farmakopeyasini (O‘zR DF) ishlab

  chiqish tizimi yo‘lga qo‘yildi.

Murojaat qiling!
                        O‘zR DF o‘zbek va rus tillarida quyidagi 

jamlanmalarda taqdim etiladi:
              ‒ kitob ko‘rinishida bosma nashr + bitta

            foydalanuvchi uchun elektron versiya;
      ‒ kitob ko‘rinishidagi bosma nashr;

‒ bitta foydalanuvchi uchun elektron versiya.

     O‘zR DF yuzasidan har qanday savollar va takliflar
bo‘yicha Davlat farmakopeyasini ishlab chiqish

bo‘limiga murojaat etishingiz mumkin.

Bo‘lim va buxgalteriya bilan bog‘lanish uchun aloqa vositalari:

O‘zbekiston Respublikasi
Sog‘liqni saqlash vazirligi

“Farmatsevtika mahsulotlari
xavfsizligi markazi”
davlat muassasasi

            O‘zbekiston Respublikasi Davlat Farmakopeyasi (O‘zR DF):
         Milliy farmakopeyamiz Yevropa dori vositalari va sog‘liqni saqlash 

sifati direktorati (EDQM) hamda AQSH Farmakopeya Konvensiyasi 
(USP) bilan tuzilgan ikki tomonlama kelishuvlarga asosan ishlab 

chiqilgan. O‘zR DF Yevropa Farmakopeyasi va USP bilan 
uyg‘unlashtirilgan bo‘lib, unda farmatsevtika sohasidagi 

eng so‘nggi, zamonaviy yutuqlar aks ettirilgan.

Davlat farmakopeyasi 1- nashri:
     

    1-jildi 2 qismdan, 5 ta bobdan iborat, unga 334 ta
bo‘limlar (umumiy ma’lumotlar, tahlil usullari,
konteynerlar, reaktivlar, umumiy matnlar) kiritilgan, 
hajmi 2466 sahifadan iborat.

   3 qismdan, 3 ta bobdan iborat, unga 2 ta 2-jildi
umumiy farmakopeya maqolalari, 26 ta nomdagi 
dori turlari umumiy farmakopeya maqolalari va
763 ta dori substansiyalarning xususiy farmakopeya
maqolalari kiritilgan, hajmi 2670 sahifadan iborat.

   Davlat farmakopeyasi 1-nashri ilovasi bir qism-
dan iborat boʻlib, u ham 1-nashr kabi o‘zbek va
rus tillarida nashr etilgan, so‘nggi yillarda amali-
yotda keng qo‘llanilib kelinayotgan  jami 51 ta
umumiy farmakopeya monografiyalarini o‘z ichiga
olgan. Ulardan 31 tasi AQSH Farmakopeyasi
(USP), 20 tasi esa Yevropa Farmakopeyasi bilan
uyg`unlashtirilgan. Ilovaning umumiy hajmi 640 
sahifani tashkil etadi.

   2 qismdan, 8 ta bobdan iborat, unga 17 ta3-jildi
nomdagi dori turlari umumiy farmakopeya maqola-
lari, 304 ta dorivor o‘simliklarning xomashyolari,
ulardan olinadigan dori preparatlari, 46 ta gomeo-
patik preparatlar, 62 ta vaksinalar, 8 ta immun zar-
doblar, 33 ta bioterapevtik mahsulotlar, 83 ta radio-
farmatsevtik preparatlar va 5 ta choklash material-
lariga oid maqolalari kiritilgan, hajmi 2100 sahifadan
iborat.

zig’ir urug’i medani qoplab, yallig’lanishni kamaytirishga yordam bergan. Ibn Sino shuningdek, 

to’g’ri ovqatlanish, parhez va tinch hayot tarzini davolashning ajralmas qismi sifatida ko’rgan. 

JSSTning ma’limotlariga ko’ra, katta yoshdagi aholining 5-10% meda-ichak saratoni bilan 

aziyat chekadi. Bugungi tibbiyot meda va ichak kasalliklarini davolashda aniq tashxis asosida har 

xil farmakologik vositalarni qo’llaydi. Helicobacter pylori — grammanfiy, spiral shaklidagi 

bakteriya bo’lib, u oshqozon va on ikki barmoq ichak shilliq qavatida yashaydi va u yerda 

yallig’lanish, gastrit, yara kasalliklari, hatto oshqozon saratoniga sabab bo’lishi mumkin. Bu 

bakteriyani yo’q qilish (eradikatsiya) uchun zamonaviy tibbiyotda antibiotiklar asosidagi 

kombinatsiyalangan davolash usullari qo’llaniladi. Klaritromitsin — makrolidlar guruhiga mansub 

antibiotik bo’lib, H. pylori ga qarshi keng ko’lamli bakteriostatik ta’sirga ega. Klaritromitsin 

bakteriyalarning oqsil sintezini to’xtatish orqali ularning ko’payishini to’xtatadi. U 50S ribosomal 

subbirliklariga bog’lanib, bakteriya ichida oqsil hosil bo’lishini bloklaydi. Shu yo’l bilan 

bakteriyaning yashashiga va ko’payishiga to’sqinlik qiladi. Klaritromitsin odatda amoksitsillin va 

proton nasosi ingibitorlari bilan birgalikda qo’llaniladi. 

Bu kombinatsiyada davolash samaradorligi o’rtacha 70–85 foiz atrofida bo’lib, bu 

ko’rsatkich hududga va bakteriyalarning antibiotiklarga bo’lgan sezuvchanligiga qarab o’zgaradi. 

Ayrim tadqiqotlarda bu ko’rsatkich hatto 90 foizgacha yetgan. Masalan, Yevropada o’tkazilgan 

keng qamrovli tahlillarda, klaritromitsin asosida tuzilgan 14 kunlik davolash kursi 82–85 foiz 

hollarda to’liq eradikatsiya (ya'ni bakteriyani butunlay yo’q qilish) ga olib kelgan. Biroq, aynan 

shu mintaqalarda bakteriyaning klaritromitsinga chidamlilik darajasi ham ortib borayotganligi 

kuzatilgan. 

Shuningdek, davolash davomiyligi ham samaradorlikka ta’sir ko’rsatadi. 14 kunlik terapiya 

7 kunlik davolanishga qaraganda ancha yuqori natijalarni bergan. Xususan, 14 kunlik davolashda 

bakteriyani butunlay yo’q qilish darajasi 10 foizga yuqori bo’lishi aniqlangan. 

Xulosalar: Xulosa qilib aytganda, Ibn Sino asarlari va uning dorivor o‘simliklarga 

asoslangan davolash yondashuvi bugungi kunda ham ahamiyatini yo‘qotmagan. Ularning ko‘plari 

fitoterapiya orqali zamonaviy tibbiyotda qayta ishlanib, ilmiy asoslangan preparatlarga aylangan. 

Zamonaviy tibbiyot esa klinik asosda ishlangan dori vositalari yordamida yanada samarali va 

tezkor natijalarga erishishni ta’minlaydi. Ikkala yondashuvni uyg‘unlashtirish – an’anaviy bilimlar 

bilan zamonaviy tibbiy yutuqlarni birlashtirish – kelajakda yanada samarali, xavfsiz va 

muvozanatli davolash usullarini yaratishda katta imkoniyatlar ochadi. 

 

 

ABU ALI IBN SINONING QALQONSIMON BEZ KASALLIKLARI  

HAQIDA: TARIXIY TAJRIBA VA ZAMONAVIY TALQINLAR 

Q.J.Matkerimova G.K.Jiyemuratova, T.Sh.Abdikadirova 
1O’zbekiston Respublikasi Fanlar akademiyasi Immunologiya va  

inson genomikasi institutining Nukus filiali; 
2Toshkent pediatriya tibbiyot instituti, O’zbekiston Respublikasi, Toshkent shahri 

 

Abu Ali ibn Sinoning “Al-Qonun fit-tibb” asarining III-jildida qalqonsimon bez 

kasalliklarini davolash usullarini ham bayon qilgan. Qalqonsimon bez muammolari XXI asr 

endokrinologiyasida yetakchi o’rinlardan birini egallaydi. Bo’qoq, tireotoksikoz va endokrin 

oftalmopatiya klinik amaliyotda ham, tadqiqot sohasida ham dolzarb bo’lib qolmoqda. Tarixiy 

manbalarga qiziqish shu bilan bog’liqki, ular ushbu kasalliklarga bo’lgan qarashlar evolyutsiyasini 

kuzatish va Ibn Sinoning zamonaviy tireoidologiyaning o’tmishdoshi sifatidagi rolini ta’kidlash 

imkonini beradi. 

Maqsad: Ibn Sino asarlarida qalqonsimon bez patologiyalari tavsifini ularning patogenezi 

va klinik ko’rinishlari haqidagi zamonaviy g’oyalar bilan qiyosiy tahlil qilish. 

Abu Ali ibn Sino o’zining o’sha davrda qalqonsimon bez aniq nom bilan atalmasa ham, u 

“bo’yin shishlari” va “zob” sifatida tasvirlangan. Ibn Sinoning qarashlari: Kasallik sababi tana 

suyuqliklarining (xususan, balg’am va safro) muvozanati buzilishi. Noto’g’ri ovqatlanish, havo va 

suvning sifatsizligi. Ayrim hollarda irsiylik. Ibn Sino davolashni uch bosqichda ko’rgan: 

Ovqatlanish bilan davolash – yengil hazm bo’ladigan, yodga boy dengiz mahsulotlari, sabzavot va 

ko’katlarni iste’mol qilishni tavsiya etgan. O’simlik dorilari – zobni kichraytirish va bez faoliyatini 

me’yorlashtirish uchun turli o’simliklardan foydalanishni yozgan. Masalan: Bodrezak 

(isfayt/bug’doy maysa) Isfay (islovot, bug’doy qiyiqi) Qoncho’p (sarsaparilla turkumidagi 

o’simliklar) Qoraqat (smorodina), qora piyoz urug’i. Anjir – ichni yumshatib, “yomon safro”ni 

chiqaradi, zob shishini kamaytirishda qo‘llanilgan. Mahalliy muolajalar – bo‘yin shishiga malham, 

kompresslar, issiq suv bug‘i. U bo‘yin kattalashuvining ko‘zdagi o‘zgarishlar (ekzoftalm) bilan 

birga kelishini ta’kidladi, bu endokrin oftalmopatiyaning zamonaviy tushunchasiga mos keladi. 

Uning kuzatuvlari aslida Yevropada faqat 7-8 asr o’tgach qayd etilgan Greyvs-Bazedov 

kasalligining klinik ko’rinishiga yaqin bo’lgan simptomokompleksni aks ettiradi. Ibn Sino 

ortiqcha jismoniy va ruhiy zo’riqishdan saqlanishni, hushyor uyqu va toza havo muhimligini 

ta’kidlagan. Dengiz baliqlari, dengiz o’tlari, sabzavot va ko’katlarni ko’proq yeyishni tavsiya 

qilgan. Go’shtni ozroq, ko’proq sabzavotga e’tibor berish kerakligini yozgan.  

Ibn Sino yod moddasi haqida alohida yozmagan, lekin dengiz mahsulotlari va ayrim 

o’simliklarni tavsiya qilishi — hozirgi endokrinologiyada yod yetishmovchiligi sababli yuzaga 

keladigan zobni davolashga juda yaqin tushuncha. 

Bugungi kunda bo’lsa zamonaviy endokrinologiya Ibn sinoning "Tib qonunlari" asarining 

natijasida yuksak natijalarga erishmoqda Qalqonsimon bez faoliyatining buzilishi organizmda turli 

kasalliklar – zamonaviy tibbiyotga ma’lum gipotiroidizm, giperterioz, Hashimoto tireoiditi va 

Bazedov kasalligi kabi patologiyalar aniqlangan. Hozirgi vaqtda qalqonsimon bezlarini 

davolashning antitireoid preparatlar, radioyodterapiya (radioaktiv yod bilan davolash), jarrohlik 

davolash (tireoidektomiya), Tugunlarni kuzatish va davolash, va va boshqada turli davolash turlari 

mavjud. 

Xulosa: Ibn Sino tavsiya qilgan dengiz mahsulotlari, tuz, ayrim o’simliklar bugungi kunda 

ham yod manbai sifatida foydalanib kelmoqda. Ibn Sinoning asarlari qalqonsimon bezning 

gormonal patologiyalari haqidagi dastlabki ma’lumotlarning noyob manbaidir. Ularni zamonaviy 

ilmiy ma’lumotlar bilan taqqoslash tibbiy fikrning uzluksizligini ko’rsatadi va klinik 

endokrinologiyaning shakllanishida "Tib qonunlari"ning rolini ta’kidlaydi. 

 

 

FITOGEN IMMUNOSUPPRESSANTLARNING TARKIBIY VA 

FARMAKOTERAPEVTIK TAHLILI 

M.J.Toyirova, X.M.Yunusova 

Toshkent farmatsevtika instituti, O’zbekiston Respublikasi, Toshkent shahri 

 

Kirish: So’nggi yillarda immun tizimini nazorat qiluvchi dorilarga bo’lgan ehtiyoj ortib 

bormoqda. Ayniqsa, organ transplantatsiyasi, autoimmun kasalliklar va surunkali yallig’lanish 

jarayonlarida immunosupressiv vositalar asosiy terapevtik yo‘nalish sifatida qo’llaniladi. Sintetik 

kelib chiqishga ega preparatlar yuqori samaradorlik ko’rsatsa-da, ularning og’ir nojo’ya ta’sirlari 

- nefrotoksiklik, gepatotoksiklik va infeksion asoratlarni kuchaytirishi - klinik amaliyotda jiddiy 

muammolardan biri bo’lib qolmoqda. Shu sababli, nisbatan xavfsiz, tabiiy kelib chiqishga ega, 

fiziologik muvozanatni saqlagan holda ta’sir etuvchi fitogen immunosupressantlarni o’rganish 

farmatsevtik tadqiqotlarning dolzarb yo’nalishiga aylanmoqda. O’simlik manbali bioaktiv 

moddalar - flavonoidlar, alkaloidlar, terpenoidlar va boshqa sinflar - immun javobni modulyatsiya 

qilish, yallig’lanish mediatorlarini kamaytirish va oksidlovchi stressni cheklash orqali muhim 

farmakoterapevtik imkoniyatlarga ega. 

Ishning maqsadi: O’simliklardan olingan immunosupressiv moddalar haqidagi adabiyot 

ma’lumotlarini tahlil qilish, ularning farmakologik mexanizmlari va istiqbolli qo’llanish 

yo’nalishlarini yoritish. 

Natija va muhokama: Adabiyotlar tahlili shuni ko’rsatadiki, dorivor o‘simliklardan 

ajratilgan bioaktiv moddalar immun tizimining ortiqcha faolligini pasaytirishda keng 

